
 

 
 
 
 
 

Uttalar frå hovudutvala 8.september 2021 som vedlegg til finansutvalet   - til 
arbeidsdokument 3/21 – Budsjett 2022/ økonomiplan 2022- 2025 
 
 
Uttale frå hovudutval for opplæring og kompetanse 
 
 
1. Hovudutval for opplæring og kompetanse tek saka til orientering.  
 
2. Hovudutval for opplæring og kompetanse vil peike på nokre sentrale moment som er viktige i 
det vidare arbeidet med budsjett og økonomiplan:  
 
Mål og strategidokumentet «Fornye og Forbetre – auka gjennomføring» og kvalitetsmeldinga må 
danne grunnlag for prioriteringar i budsjettet for sektoren. Arbeidet med budsjett for sektoren må 
difor koordinerast med arbeidet med handlingsprogrammet. Utvalet vil peike på at mål nummer 1 
er at «Elevar og lærlingar i Vestland har det beste opplæringstilbodet med høg merksemd på 
trivsel, motivasjon, læring og meistring i eit inkluderande miljø.» Utvalet viser til at det i 
planperioden er auke i elevtalet. Utvalet er oppteken av at vi må ha gode nok rammer til å sikre eit 
godt og likeverdig vidaregåande tilbod for alle i heile Vestland og at alle elevar som har rett på det, 
skal få eit tilbod. Utvalet vil halde fram med å styrke yrkesfaga og ikkje redusere tilbodet. Vidare at 
det skal vere høg merksemd på trivsel, motivasjon, læring og meistring i eit inkluderande miljø.  
 
Utvalet vil også peike på at dei vidaregåande skulane ikkje vil vere i ein normalsituasjon på ei god 
stund. Difor er det viktig å prioritere sektoren høgt i budsjettet for 2022.  
 
Utvalet deler avdelingsdirektøren sine bekymringar for at mange av dei føreslegne kutta kan få 
direkte konsekvensar for breidda og kvaliteten i den vidaregåande opplæringa og medverke til 
sentralisering. 
 
Uttale frå hovudutval for samferdsel og mobilitet 
 
Hovudutval for samferdsel og mobilitet tek saka om Budsjett 2022/økonomiplan 2022-2025 til 
orientering, men har følgjande kommentarar:  
 
Utvalet er bekymra for den kostnadsauken vi ser på nye driftskontraktar på vegvedlikehald. I løpet 
av dei neste åra skal mange driftskontraktar fornyast, og anslagsvis vil det auka behovet for 
finansiering utgjere 260 millionar i 2025.  
 
Tek ein sikte på å løyse dyrare driftskontraktar innanfor dagens driftsrammer vil det ikkje vere noko 
handlingsrom til å utføre andre nødvendige oppgåver knytt til det fylkeskommunale vegnettet. 
Rammene for sektoren må difor ta omsyn til den auka kostnaden med ny driftskontraktar.  
 
Fylkesvegane i Vestland har eit betydeleleg vedlikehaldsetterslep og store utfordringar med 
mange rasfarlege vegar. Utvalet meiner det er viktig å prioritere tilstrekkeleg med midlar til 
vedlikehald, rassikring og mindre utbetringar i dei fylkeskommunale budsjetta om ein skal vere i 
stand til å avgrense forfallet på vegane.  
 
Kollektivsektoren har dei siste åra vore heilt avhengig av at staten har kompensert for 
mindreinntektene som følgje av koronapandemien. Det er no usikkerheit knytt til om statlege 
myndigheiter vil kompensere framtidige estimerte korona- effektar frå og med 2022. For å sikre 
inntektsgrunnlaget innan kollektiv meiner difor utvalet at det er behov for at 
fylkeskommunedirektøren raskt ser på nye reiseprodukt som er tilpassa nye reisemønster. 

Uttale frå hovudutval for kultur, idrett og integrering 

 
1. Hovudutval for kultur, idrett og integrering sluttar seg til presentert samla opplegg for 
driftsbudsjett 2022.  
 
2. Hovudutval for kultur, idrett og integrering sluttar seg til presentert opplegg for 
investeringsbudsjett 2022- 2025.  
 
3. Hovudutval for kultur, idrett og integrering sluttar seg i hovudsak til presentert budsjett for 
sektoren kultur, idrett og inkludering fordelt på løyvingsnivå og med innarbeidde salderingstiltak. 
Hovudutvalet vil leggje vekt på at tilskota frå fylkeskommunen til kultur, idrett og frivilligheit i det 
store og det heile er små summar, men betyr mykje for kvar enkelt aktør som mottar stønad. Difor 
er hovudutvalet oppteken av at salderingstiltaka i minst mogleg grad råkar tilskota som går ut til 
aktørane.  
 
4. Hovudutval for kultur, idrett og integrering vil presisere at store deler av kulturpolitikken vedtas i 
budsjettet. Når da budsjettprosessen for 2022 er lagt opp til at fylkestinget vedtar rammene til 
hovudutvalet, og at hovudutvalet så vedtar detaljene i budsjettet, vil fylkestinget frarøves 
muligheten til å påvirke kulturpolitikken. I tillegg vil det få forvaltningsrettslige konsekvenser, hvor 
vedtak som tidligere ble fattet i budsjett uten klagerett, nå skal vedtas som enkeltvedtak i 
hovedutvalget. Hovudutvalet mener derfor at fylkestinget skal vedta budsjettet slik det er gjort for 
budsjettet for 2021, og hvor hovudutvalet får rett til å uttale seg løpende i arbeidet for kommende 
budsjett. 
 
Uttale frå hovudutval for næring 
 
1.Hovedutval for næring tek presentert opplegg for driftsbudsjett 2022 til orientering.  
 
2. Hovudutval for næring tek presentert opplegg for investeringsbudsjett for 2022-2025 til 
orientering.  
 
3. Hovudutval for næring tek presentert opplegg for sektoren innovasjon og næring fordelt på 
løyvingsnivå og framlegg til innarbeidde salderingstiltak til orientering.  
 
4. Hovudutval for næring vil særleg peike på marint program med løyving til marine grunnkart, 
auka midlar til breibandsutbygging, kommunale næringsfond og elektrifisering av fiskerihamner 
som viktige prioriteringar å løyse. 

